Табигать  матурлыгы.


                                               Хат язсам да, бармас төсле,

                                                        
Ахры, ерак киттем илемнән-

Бала чакларымда уйнап йөргән,

                                                Чия чәчәк аткан җиремнән.

                                                                  “Бөдрә таллар” Нур Баян.

      Табигать  әнкә!

   Кояш, болыт, су,ком, таш, хайваннар һәм үсемлекләр – барысы бергә табигать дип атала. Кеше үзенә кирәкле әйберләрне табигатьтән ала. Азык һәм кием-салым булдыру өчен, кешеләр үсемлекләр үстерә, терлек үрчетә.Таулардан файдалы казылмалар чыгаралар. Алардан төсле металлар эретеп алалар. Диңгездә морж, тюлень аулыйлар,  елгалардан алабуга, сазан, кызылканат, чуртан балыклары тоталар. Табигать бик бай, ләкин аны саклаганда гына бу байлыклар арта. Табигать дүрт ел фасылында да матурлыгын югалтмый.

   Түгәрәк күл буйларында

   Су күмгән камышларны;

   Яз тырышсаң, көз алырсың

   Мул итеп уңышларны.

  Август – урак ае, гөмбәләр һәм беренче караңгы төннәр ае. Августта көннәр сизелерлек кыскара бара. Төннәр караңгы. Көзге яңгырлардан соң бер-бер артлы, матурр итеп агачлар астыннан гөмбәләр борын төртә. Саргылт төстәге майлы гөмбә, нечкә аяклы саргылт-соры каен гөмбәсе. Урман-кырлар, бакча-болыннар тынып кала.

              Җиргә ява салкын ак чәчәкләр,

              Ямьәндереп авыл урамын.

              Яратам туган якларымның

               Бәсле таңын, җепшек буранын.

   Дөнья үзенә бертөрле ямьгә төренеп уянды. Кай арада килеп җиткән диген, йокыдан торганда, тәрәзәләр каршына кыш килеп баскан, җир ак мамыкка төренгән, эре-эре кар бөртекләре ашыкмыйча гына уөныйлар. Уйныйлар-уйныйлар да, инде бераз ял итеп алыйк дигән кебек, өй түбәләренә,агач ботакларына, урамнан узып баручыларның эшләпәләренә килеп куналар.беренче кар. Безгә яңа шатлыклар алып килүче, керфекләребезгә. Иңбашларыбызга кунып, безнең белән урамда уйнап, бәйрәм итүче беренче кар, сәлам, сәлам сиңа!

          Умырзая туймас төсле карый

          Җылы язның килгән юлына.

          Ул беренче булып, нурда йөзә;

          Ләйсән тамчысына коена.

 Каты кышны үткәргәннән соң, язның бу кояшы астында алга өмет белән, җиң сызганып эшкә тотыналар. Алар җирне йомшарталар һәм саф орлыклар чәчәләр. Болар тамыр җәяләр, сабак вә орлык чыгаралар. Урманнардан, тыкрыклардан чылтырап саргылт сулы гөрләвекләр ага. Зур үзәннәргә җыелган язгы кар суы, зур көмеш җәймә булып, кояш астында ерактан ук ялтырап күренә. Ул менә-менә берәр урыннан ерылып, таңда шапулап агып китәргә тора. Һәр җирдә эш кайный.

    Аланнарда – җиләк исе.

    Басуларда – иген исе,

    Җәйләүләрдә - сөт исе...

    Тагын аллы-гөлле чәчәк,

     Кайнар кояш өстисе-

     Шушы булыр җәй төсе!

  Җәй....

  Бик матур чак. Кояш үз юлы белән әкрен генә төшеп бара. Өлгерә башлаган бодай исе, татлы бал исе борынга керә.... Рәхәт! Ә тургайлар кичкырын бигрәк тә котырыналар.

  Кояш бата инде. Күл буйларына дымлы караңгылык төшә. Ә күк йөзе зәп-зәңгәр, яп-якты... Бигрәк тә баеш ягы... Ә болытлар кып-кызыл... Баягынак кар тауларыдай өелеп торган ак болытларга кинәт  ут капты, болытлар ялкынланып яналар...

    Кояш иңгән саен тургайлар күтәрелә, күтәрелә... Гүя кояштан аерыласылары килми, гүя кояш аларның әниләре.

   Июль – яшенле яңгырлар, тәмле җиләкләр ае. Бу айда тәмле җир җиләге җитешә. Аннан соң кызыл һәм кара карлыган өлгереп җитә, кура җиләгеннән, ай ахырында исә шомырттан авыз итәргә була.   Июльдә күп кенә кошлар, канатлары  ныгып, ояларыннан очып китә.

      Табигать гөрли.

